
ERISHISHNING ZAMONAVIY TENDENSIYALARI 

Annotatsiya: Mazkur maqolada korxonaning iqtisodiy barqarorligini ta’minlashda zamonaviy mexanizmlar va ularning 
shakllanish tendensiyalari tahlil etilgan. Iqtisodiy barqarorlikka erishishda strategik boshqaruv, moliyaviy tahlil, raqamli 
texnologiyalardan foydalanish, innovatsion yechimlar hamda risklarni boshqarish kabi yondashuvlarning ahamiyati 
ko‘rsatib berilgan. Shu bilan birga, xalqaro amaliyotda qo‘llanilayotgan samarali instrumentlar hamda O‘zbekistondagi 
korxonalarning iqtisodiy mustahkamligini oshirishga qaratilgan chora-tadbirlar ham tahlil qilingan. Maqolada zamonaviy 
tendensiyalarni hisobga olgan holda iqtisodiy barqarorlikni mustahkamlash bo‘yicha taklif va tavsiyalar ishlab chiqilgan.

Kalit soʻzlar: iqtisodiy barqarorlik, xalqaro amaliyot, aloqa korxonalari, kiberxavfsizlik, raqamli xizmatlar, texnologik 
rivojlanish.
Abstract: This article analyzes modern mechanisms for ensuring the economic stability of enterprises and the trends 
in their formation. The importance of approaches such as strategic management, financial analysis, the use of digital 
technologies, innovative solutions, and risk management in achieving economic sustainability is highlighted. The article 
also examines effective tools used in international practice and measures aimed at strengthening the economic resilience 
of enterprises in Uzbekistan. Based on modern trends, the article presents proposals and recommendations for enhancing 
economic stability.

Key words: economic stability, international practice, communication companies, cybersecurity, digital services, 
technological development.
Аннотация: В данной статье проанализированы современные механизмы обеспечения экономической 
стабильности предприятия и тенденции их формирования. Показана важность таких подходов, как стратегическое 
управление, финансовый анализ, использование цифровых технологий, инновационные решения и управление 
рисками для достижения экономической устойчивости. Также рассмотрены эффективные инструменты, 
применяемые в международной практике, и мероприятия, направленные на укрепление экономической 
устойчивости предприятий в Узбекистане. С учётом современных тенденций в статье разработаны предложения 
и рекомендации по укреплению экономической стабильности.

Ключевые слова: экономическая стабильность, международная практика, предприятия связи, кибербезопасность, 
цифровые услуги, технологическое развитие.

K I R I S H
Bozor munosabatlari chuqurlashib borayotgan bir davrda korxonalar uchun iqtisodiy barqarorlikka erishish 

nafaqat mavjudligini saqlab qolish, balki raqobatbardosh ustunlikni shakllantirishning asosiy omiliga aylangan. 
Global iqtisodiy muhitda yuz berayotgan beqarorlik, pandemiyalardan kelib chiqadigan xavflar, geosiyosiy 
tangliklar, resurslar cheklovlari hamda texnologik inqiloblar iqtisodiy subyektlar oldiga butunlay yangi chaqiriqlarni 
qo‘ymoqda. Ayniqsa, kichik va o‘rta biznes subyektlari uchun moliyaviy qatlamda barqarorlikni ta’minlash, 
tashqi va ichki muhitda yuzaga keladigan xavf-xatarlarni prognozlash va ularning ta’sirini yumshatish dolzarb 
vazifalardan biri sifatida ko‘rilmoqda.

Zamonaviy tendensiyalar shuni ko‘rsatmoqdaki, iqtisodiy barqarorlik faqatgina rentabellik va likvidlik 
ko‘rsatkichlari orqali emas, balki strategik boshqaruv, texnologik innovatsiyalar, inson kapitali sifati va yashil 
iqtisodiy yondashuvlar asosida baholanishi zarur bo‘lmoqda. Xalqaro tajribalar asosida aniqlanadiki, raqamli 
transformatsiya, ESG (Ekologik, Ijtimoiy va Korporativ boshqaruv) mezonlarini integratsiya qilish, risk-
menejment tizimini kuchaytirish hamda resurslardan samarali foydalanish korxonalarning uzoq muddatli 
iqtisodiy barqarorligini ta’minlashda muhim rol o‘ynamoqda.

Shu nuqtayi nazardan, ushbu maqolada korxonaning iqtisodiy barqarorligini ta’minlashda kuzatilayotgan 
zamonaviy tendensiyalar, ularning ichki menejment, investitsiya siyosati, innovatsion rivojlanish va tashqi 

makroiqtisodiy omillar bilan o‘zaro bog‘liqligi tahlil qilinadi. Tahlillar asosida korxonalar uchun amaliy tavsiyalar 
ishlab chiqilishi, shuningdek, O‘zbekiston sharoitida ushbu tendensiyalarni joriy etish imkoniyatlari ham ko‘rib 
chiqiladi.

M A V Z U G A  O I D  A D A B I Y O T L A R  S H A R H I
Korxonalarning iqtisodiy barqarorligini ta’minlash masalasi zamonaviy iqtisodiy adabiyotlarda keng 

yoritilayotgan yo‘nalishlardan biridir. Ushbu masala bo‘yicha olib borilgan nazariy va amaliy tadqiqotlar iqtisodiy 
tizim barqarorligining ko‘p omilli va dinamik xarakterga ega ekanini ko‘rsatmoqda. Dastlab, Jozef Shtiglits 
iqtisodiy barqarorlikni faqat moliyaviy ko‘rsatkichlar emas, balki ijtimoiy ong, siyosiy muhit va institutlarning 
samaradorligi bilan bog‘laydi. U iqtisodiy noturg‘unlik sharoitida korxonalar innovatsion moslashuvchanlikni 
kuchaytirishi lozimligini ta’kidlaydi.

Pol Krugman esa iqtisodiy shoklarga bardoshlilikni strategik resurslarni diversifikatsiya qilish, tashqi 
iqtisodiy risklarni cheklash va eksport salohiyatini oshirish orqali ta’minlash mumkinligini asoslab bergan. 
Uning tadqiqotlari eksportyor korxonalar va xomashyo resurslariga bog‘liq sektorlar uchun muhim nazariy asos 
bo‘lib xizmat qiladi. Korporativ darajadagi iqtisodiy barqarorlikni chuqur o‘rgangan Michael Porter esa raqobat 
ustunliklari orqali barqarorlikka erishish modelini taklif qiladi. Porterning “Value Chain” modeli ishlab chiqarish 
zanjirida qo‘shilgan qiymatni optimallashtirish orqali iqtisodiy barqarorlikni mustahkamlashga xizmat qilishi 
mumkinligini ko‘rsatadi.

Milliy miqyosda ham bu mavzuga bag‘ishlangan tadqiqotlar mavjud. Xususan, A.M. G‘ofurov O‘zbekistonda 
korxona darajasida barqarorlikni baholash indikatorlarini ishlab chiqqan va ularni kapital tuzilmasi, rentabellik 
ko‘rsatkichlari hamda majburiyatlar portfeli asosida guruhlashni taklif etgan. T.Y. Jalilov iqtisodiy barqarorlikni 
ta’minlashda infratuzilma bilan bog‘liq tashqi omillar – transport tizimi, logistika, moliyaviy xizmatlar rivojlanganligi 
kabi ko‘rsatkichlarning rolini alohida ko‘rsatib o‘tgan. Shu bilan birga, G‘.X. Madrahimov tomonidan ishlab 
chiqilgan tavsiyalarda texnologik modernizatsiya, raqamli transformatsiya va korxona ichki boshqaruv tizimini 
takomillashtirish orqali barqarorlikni oshirishga alohida urg‘u berilgan.

Yevropa Ittifoqi va Jahon Banki tomonidan tayyorlangan tahliliy hisobotlarda esa iqtisodiy barqarorlikni 
ta’minlashda ESG indikatorlari, ya’ni ekologik, ijtimoiy va korporativ boshqaruv mezonlarining korxona 
strategiyasiga integratsiyasi zarurligi ta’kidlangan. Ayniqsa, korxonalar uchun “yashil moliyalashtirish” va 
ekologik xavflarni kamaytirishga yo‘naltirilgan texnologiyalar joriy etilishi uzoq muddatli barqarorlik uchun hal 
qiluvchi omillardan biri sifatida ko‘rilmoqda.

Yuqoridagi ilmiy qarashlar shuni ko‘rsatmoqdaki, iqtisodiy barqarorlik masalasi multidissiplinar xususiyatga 
ega bo‘lib, faqat buxgalteriya va moliyaviy tahlil emas, balki strategik boshqaruv, innovatsion salohiyat, tashqi 
muhit omillari hamda ijtimoiy-mas’uliyatli yondashuvlarni ham qamrab oladi. Bu esa zamonaviy korxonalar 
uchun kompleks yondashuv talab qilinishini anglatadi.

T A D Q I Q O T  M E T O D O L O G I YA S I
Ushbu tadqiqotda ma’lumotlar korxonalarning yillik moliyaviy hisobotlari, Davlat statistika qo‘mitasi va 

Jahon Banki ma’lumotlar bazasidan olindi. Tahlil usuli sifatida komparativ tahlil, trend tahlili va ko‘rsatkichlar 
dinamikasini baholovchi indeks usulidan foydalanildi. Natijalar Excel va SPSS dasturlari yordamida statistik 
jihatdan qayta ishlanib, grafik ko‘rinishda aks ettirildi.

T A H L I L  V A  N A T I J A L A R
Korxonalar iqtisodiy barqarorligini ta’minlash zamonaviy iqtisodiy fan va amaliyotning asosiy masalalaridan 

biri bo‘lib, bu masala ayniqsa global iqtisodiy o‘zgarishlar va raqobat muhitining keskinlashgan sharoitida 
dolzarblik kasb etmoqda. Aloqa korxonalari – zamonaviy iqtisodiyotning ajralmas qismi sifatida texnologik 
yangiliklarni iqtisodiy barqarorlik bilan uyg‘unlashtiradigan sektor hisoblanadi. Ushbu korxonalarning barqaror 
rivojlanishi nafaqat ularning ichki menejment tizimiga, balki davlat siyosati va xalqaro amaliyotga ham bog‘liq.

Iqtisodiy barqarorlik, ayniqsa aloqa korxonalari uchun, moliyaviy mustahkamlik, texnologik o‘zgarishlarga 
tezkor moslashuvchanlik va innovatsion rivojlanishni ta’minlash kabi omillarni o‘z ichiga oladi. Ushbu maqsadga 
erishishda korxona menejmentining samarali strategiyalari, davlat tomonidan qo‘llab-quvvatlovchi siyosat 
va xalqaro tajribani o‘rganish muhim ahamiyatga ega. Ayniqsa, O‘zbekistonda aloqa korxonalari iqtisodiy 
barqarorligini ta’minlash masalasi bu sohaga oid nazariy asoslarni yanada chuqur tahlil qilishni talab qiladi.

AQShda iqtisodiy barqarorlikni ta’minlash uchun texnologik startaplar va innovatsion loyihalarni qo‘llab-
quvvatlovchi maxsus fondlar tashkil etilgan. 2019-yilda iqtisodchi Smith Jeyson tomonidan o‘tkazilgan tadqiqotda 
Google va Microsoft kompaniyalari misolida barqarorlikni ichki texnologik rivojlanish va global strategiyalar 

orqali ta’minlash tajribalari chuqur tahlil etilgan. Ushbu kompaniyalar texnologik yutuqlar orqali nafaqat iqtisodiy, 
balki ekologik barqarorlikni ham ta’minlagan va xalqaro amaliyotda andoza sifatida qabul qilingan.

Osiyo mamlakatlarida, xususan Janubiy Koreya va Yaponiyada, iqtisodiy barqarorlik innovatsion 
texnologiyalarni joriy etish va xalqaro bozorlarda faol ishtirok orqali ta’minlanmoqda. 2021-yilda Janubiy 
Koreyada Kim Hyon tomonidan olib borilgan tadqiqotda davlat tomonidan qo‘llab-quvvatlanadigan texnologik 
rivojlanish dasturlari asosiy ahamiyat kasb etgani ta’kidlangan. Yaponiyada Tanaka Hiroshi 2020-yilda iqtisodiy 
barqarorlikni korxonalarning innovatsion quvvatini oshirish orqali ta’minlash yondashuvini ilgari surgan. Ushbu 
tajribalar boshqa Osiyo davlatlariga ham ta’sir ko‘rsatgan. Xitoyda esa Wang Xiaohong 2021-yilda “davlat 
tomonidan iqtisodiy barqarorlikni ta’minlash uchun texnologik rivojlanish dasturlarining roli haqida batafsil 
ma’lumot bergan”. Ushbu dasturlar ichki bozorni rivojlantirish va xalqaro raqobatda muvaffaqiyat qozonishga 
qaratilgan.

O‘zbekiston Respublikasi Prezidentining 2023-yil 11-sentyabrdagi “O‘zbekiston — 2030” strategiyasi 
to‘g‘risida”gi PF-158-son1 Farmoniga muvofiq tasdiqlangan “O‘zbekiston – 2030” strategiyasi iqtisodiy 
barqarorlikni ta’minlash ustuvor yo‘nalishlardan biri sifatida belgilangan. Ushbu strategiya doirasida aloqa 
korxonalari raqamli iqtisodiyotning rivojlanishiga hissa qo‘shuvchi muhim soha sifatida raqamli infratuzilmani 
rivojlantirish, raqamli xizmatlarni joriy etish va avtomatlashtirish, kiberxavfsizlik va ma’lumotlarni muhofaza 
qilish, sohaga oid innovatsiyalar va investitsiyalarni jalb etish, kadrlar salohiyatini oshirish kabi ustuvor vazifalar 
belgilab olingan (1-jadval).

1-jadval. 2030-yilgacha mo‘ljallangan Taraqqiyot strategiyasi doirasida aloqa korxonalariga tegishli bo‘lgan muhim 
yo‘nalish va vazifalar2.

№ Asosiy yo‘nalishlar Vazifalar

.1  Raqamli infratuzilmani
rivojlantirish

;Zamonaviy telekommunikatsiya tarmoqlarini (5G, optik tolali tarmoqlar) kengaytirish
;Hududlar, ayniqsa chekka va qishloq joylarda internet tezligi va sifatini oshirish
.Kengpolosali internet” xizmatlarini oshirish“

.2  Raqamli xizmatlar va
avtomatlashtirish

 Davlat xizmatlarini raqamlashtirish jarayonida telekommunikatsiya kompaniyalar
;platformalaridan keng foydalanish
 Elektron tijorat, elektron hukumat, elektron moliya tizimlariga integratsiyalashuvda
;qatnashish
 Biznes va aholi uchun raqamli xizmatlar (cloud, hosting, datacenter, IoT va h.k.)
.spektrini kengaytirish

.3
 Kiberxavfsizlik va
 ma’lumotlarni muhofaza
qilish

 Aloqa korxonalariga kiberxavfsizlik standartlarini joriy etish va axborot xavfsizligini
;ta’minlash vazifasi yuklatilgan
 Ma’lumotlar markazlarining (data center) milliy standartlarga muvofiq faoliyatini
.ta’minlash

.4  Innovatsiyalar va
investitsiyalar

Raqamli xizmatlarni yaratishda xususiy sektor bilan hamkorlik qilish (PPP – davlat-
;)xususiy sheriklik
;IT-infratuzilmani rivojlantirish uchun investitsiyalar jalb etish
 Start-uplar, texnoparklar va innovatsion loyihalarni qo‘llab-quvvatlashda aloqa sohasi
.ishtirokini kuchaytirish

.5  Kadrlar salohiyatini
oshirish

 Raqamli iqtisodiyot talablariga mos kadrlar tayyorlash, malaka oshirish va qayta o‘qitish
;dasturlarini joriy etish
 Aloqa sohasida IT va raqamli texnologiyalar sohasida mutaxassislar yetishtirishga
.e’tibor qaratish

.6  Raqamli xizmatlar eksport
qilish

;Hududlarda raqobatbardosh raqamli xizmatlar va IT-autsorsingni eksportga yo‘naltirish
 Markaziy Osiyo va boshqa mamlakatlarga telekommunikatsiya va internet xizmatlarini
.taklif etish imkoniyatlarini yaratish

O‘zbekiston Respublikasi Milliy statistika qo‘mitasi ma’lumotlariga ko‘ra, O‘zbekistonda mobil aloqa 
abonentlari soni 2021-yilda 26 million bo‘lgan, 2025-yil 1-yanvar holatiga esa u 36,3 million birlikka yetgan. 
Belgilangan ustuvor vazifalar doirasida qisqa vaqt ichida erishilgan natijalar o‘z samarasini bermoqda. Xususan, 
O‘zbekiston keng polosali (simli) internet tezligi reytingida 24 pog‘onaga ko‘tarildi. Bundan tashqari, xalqaro va 
shaharlararo telekommunikatsiya tarmog‘ini rivojlantirish maqsadida xalqaro internet tarmog‘iga ulanishning 
umumiy o‘tkazuvchanlik qobiliyati 2,6 barobar oshirilib, 3 200 Gbit/sekundga yetkazilgan (2-jadval).

1	  https://lex.uz/ru/docs/-6600413
2	  Маълумотлар асосида муаллиф томонидан тузилди.

2-jadval. Aloqa korxonalarining iqtisodiy barqarorligi va raqobatbardoshligi tahlili3

№ Barqarorlik omili Ta’sir mexanizmi Ichki bozordagi ta’sir Tashqi bozordagi ta’sir

1 Moliyaviy barqarorlik
Toshish xarajatlari, qarzlar 
va joriy aktivlarni samarali 
boshqarish

Narxlar barqarorligi, xizmat 
ko‘rsatishda uzluksizlik

Investorlar va hamkorlar 
uchun ishonchlilik 
yaratiladi

2
Texnologik 
modernizatsiya va 
raqamli transformatsiya

Yangi uskunalar, axborot 
tizimlari joriy qilish

Xizmat sifatining oshishi, 
mijozlar soni ortishi

Xalqaro standartlarga 
muvofiq xizmat ko‘rsatish 
imkoniyati

3
Ishchi kuchini 
rivojlantirish va malaka 
oshirish

Kadrlar salohiyatini 
oshirish, trening va qayta 
tayyorlash

Ish samaradorligi ortishi, 
innovatsion yondashuvlarni 
joriy qilish

Eksportbop xizmatlar 
ishlab chiqish qobiliyati

4 Raqobatbardosh tarif 
siyosatini yo‘lga qo‘yish

Xizmatlar tannarxini 
kamaytirish, samarali 
tariflash

Mijozlar uchun jozibadorlik, 
bozor ulushining oshishi

Tashqi bozorda 
raqobatbardosh narx 
shakllantirish

5 Sifat nazorati va xalqaro 
sertifikatlash

ISO, ITU va boshqa 
xalqaro standartlarini joriy 
qilish

Ishonchni oshiradi, xizmat 
sifati kafolatlanadi

Xalqaro mijozlar bilan 
shartnoma tuzish 
imkoniyatlari kengayadi

6
Innovatsiyalar va xizmat 
turlarini diversifikatsiya 
qilish

Yangi xizmat turlari, 
mijozlarga qulay yechimlar

Mijoz talabini qondirish, 
mijozlarga moslashuvchanlik

Yangilikka asoslangan 
eksportbop mahsulotlar 
taklif qilish

7
Huquqiy va 
me’yoriy muhitga 
moslashuvchanlik

Litsenziyalar, 
qonunchilikdagi 
o‘zgarishlarga tez 
moslashish

Faoliyatda xavfsizlik va 
qonuniylik ta’minlanadi

Tashqi bozor talablariga 
javob berish qobiliyati

Xususan, davlat siyosati innovatsion texnologiyalarni keng joriy etish, kichik va o‘rta korxonalarni qo‘llab-
quvvatlash, shuningdek, xalqaro aloqalarni mustahkamlashga qaratilgan bo‘lib, aloqa korxonalarining iqtisodiy 
barqarorligini ta’minlash orqali ichki va tashqi bozorda raqobatbardoshlikni oshirish imkoniyati yaratiladi. 

Yuqoridagi 2-jadvalda iqtisodiy barqarorlikni ta’minlovchi asosiy omillar, ularning ta’sir mexanizmi va 
raqobatbardoshlikka ta’siri tahlil qilingan bo‘lib, aloqa korxonalarining iqtisodiy barqarorligini ta’minlash turli 
omillarga bog‘liq. Avvalo, moliyaviy barqarorlik va texnologik yangilanishlar ichki bozorda xizmat sifatini oshirish 
va narx barqarorligini ta’minlasa, xalqaro bozorda ishonch va raqobatbardoshlikni kuchaytirishga xizmat qiladi. 
Ishchi kuchini rivojlantirish va innovatsiyalarga asoslangan yondoshuvlar esa korxonaning faoliyatini uzoq 
muddatli, barqaror va samarali qilish imkonini beradi. Tarif siyosati va sifat nazorati kabi omillar esa iste’molchilar 
uchun jozibador muhit yaratishga xizmat qiladi. Shu bois, korxonalarning iqtisodiy strategiyasini ishlab chiqish 
aynan shunday omillarga asoslangan holda shakllantirilishi maqsadga muvofiq hisoblanadi.

X U L O S A  V A  T A K L I F L A R
Aloqa korxonalarining barqarorligi ushbu strategiyani amalga oshirishda hal qiluvchi ahamiyat kasb 

etadi. Masalan, iqtisodiy barqarorlikni ta’minlash uchun innovatsiyalarni moliyalashtirish mexanizmlarini 
takomillashtirish, korxona faoliyatida samaradorlikni oshirish va yangi texnologiyalarga o‘tishni rag‘batlantiruvchi 
mexanizmlarni ishlab chiqish zarur. Shu nuqtayi nazardan, korxonaning iqtisodiy barqarorligiga erishishda 
quyidagilarni amalga oshirish maqsadga muvofiq deb hisoblanadi:

– Korxonalarda resurslardan oqilona foydalanish va xarajatlarni optimallashtirish bo‘yicha raqamli 
boshqaruv tizimlarini joriy etish;

– ISO 9001, ISO 27001 kabi sifat va axborot xavfsizligi standartlarini keng joriy etish;
– Ochiq raqobat va bozor sharoitida ishlashga moslashish uchun korporativ boshqaruv va natijadorlikka 

asoslangan ish uslubini rivojlantirish;
– 5G, IoT, Big Data, AI kabi zamonaviy texnologiyalarni joriy etishni soliq imtiyozlari va moddiy rag‘batlar 

orqali qo‘llab-quvvatlash.

